
〈之貴家受封恩惟兄之冨。足裕後昆惟兄之嗣。有為郎官惟兄之壽白髮蒼顔終于正寢。既順且安兄志厭矣。我又何嘆。所以悲慕鍾情天倫。兄弟〉

〈之中惟二人存。且自兄没。世事日艱。弟亦老矣。無意人間惟願後人。念及本原。相與扶持世世無愆。兄在幽冥其相先君。啓于先生。以佑吾門兄今〉

〈就葬。何日來還設祭棺前涕淚其潜陸子方集代弟侄甥祭亡者文先君鍾慶一女三子季弟先亡。惟兄是恃。兄之才德妙年挺出孝於事親。友〉

〈子弟姪。舅甥之情。尤親而宻。意團欒於晚歲。舞共樂於班衣。胡傾逝於一朝空物是而人非嗚呼。夜雨之床猶疑對話。白水之誓無復同心棄杲日〉

〈之耿耿。即厚夜之沉沉命也奈何。天無無辜惟堂泣鶴髮之母。堊室抱雛嬰之孤。某等親親之義。生死不忘。有淚如傾。敬奠一觴尚饗祭表兄宋〉

〈胡五峯集祭表兄范伯達文嗚呼表兄。鞠于我家孩㓜聦惠。蘭茁其芽。固永壽君之所鍾愛。而文定公之所稱誇與我兄弟。情均靡它同隊嬉戲。〉

〈言語嘔噁發蒙就傳。唱和弦歌。誦詩讀書共李分瓜。居我姑䘮哀毁莫加。從親宿師待禄京華數載奉䘮南歸西坡。寢苫泣血哀深蓼莪嶄然頭角〉

〈志尚有嘉奉養偏繼。弟妹撫摩天性孝友。能容以和勤力耕耘。姑之桑麻兄弟朋友相從相過。帶經問學。口軒。下述丘軻。妙在𦙄次〉

〈神化森羅。作為文章。未壯登一官于長沙寓嶺之阿。流落雖深。事業烝烝。大臣知之。薦登蓬瀘車對丹陛。納忠大君。國論未定。〉

〈奏記輔臣。好不可恃。讎宜治兵。時宰疾之。退職祠庭。聞髙東南。籍籍厥聲。不戚困躓。自樂其正。乆乃監郡復二大州。廊廟思賢。明詔徵求。萬仁本心〉

〈獻于前旒。天子嘉之。秘閣名收。有忌我者持節分憂。剖符南海散地歸休。嗚呼。少壯未嘗不合并既老至而長分離。况外家之多難而孤露之已衰〉

〈思徃日之不可得已。冀今來猶可致書而相綏。嗚呼天乎。何斯人之不淑而訃音之奄來也。敬致薄奠式陳斐辭。以寫予慟哭無窮之悲。歐陽守道〉

〈巽齋集祭表兄劉季容文嗚呼。我生孔後舅家日微。誰無母黨念我實稀。㓜聞母言。曰子伯姊歸于安福。旌門劉氏存亡安否。杳莫聞知未筓而〉

〈别子孫為誰。母言之悲。予識不忘。暨識德固。初稔其詳。因緣拜兄。則已班白。誰識同出。而此暌隔兄拜予母。二如母存焉。予母見兄。出涕潜然。因甥念〉

〈姊。感今道舊。至戚至䟽。理所無有。伯範之來。問兄起居謂兄無恙。母心懌如。肅肅旌門門内千指。惟兄典刑西溪是似。今胡一疾。而至於斯。聞變鑾。〉


〈傷累日歔欷予欲徃哭。而勢不獲諸父有疾。問予朝夕遲我旬決哭無于堂。我心徃矣。如此辨香。兄於泉壤見兄之母。為言有妹。憶姊如㓜。嗚呼哀〉

